
I. Ўқув фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва тиббий биология иши бакалавриат таълим йўналиши малака талабларига асосланган ҳолда тузилган. Ушбу дастур асосида Клиник лаборатория ташхиси фанини замонавий педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни бажаришга ўргатади ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда қўллашга имкон яратади. 
Клиник лаборатория ташхиси фани одам организмидаги физиологик ва патологик ҳолатларнинг бир-бири билан боғланишини, ҳужайравий тузилиши ва унинг ўзгаришини ўрганишга бағишланган. Бунда аниқланган ўзгаришлар тўғри ташҳис қўйишга ва даволашни назорат қилишга ёрдам беради. Замонавий тиббиёт одам организмида кетаётган кўпчилик биологик ўзгаришларни аниқлаш билан боғлиқ. 
Клиник лаборатория ташхиси фанида лаборатор текширишларнинг аҳамияти, лабораториялар турлари, лаборатор текшириш турлари, пешоб, нажас, орқа мия суюқлиги, экссудат ва транссудат, балғам, жинсий йўл билан юқадиган касалликлар, анемиялар, лейкозлар, гемостаз тизими патологияси лаборатор диагностикаси кенг ёритилган. 
II. Ўқув фанининг мақсади ва вазифаси
Клиник лаборатория ташхиси фанини ўқитишдан мақсад – Соғлиқни Сақлаш тизимининг бирламчи бўғинида жинси, ёшидан қатъий назар ёки алоҳида шахсларга ва оила аъзоларига замон талабларига жавоб берувчи тиббий диагностик ёрдам кўламини амалга оширишдир.

Фаннинг вазифаси:

· замонавий лаборатория хизмати амалиётида сертификация ва лицензиялаш талабларига жавоб берувчи ҳамда етарли даражада билим, амалий кўникмалар билан қуролланган юқори малакали мутахассисларини тайёрлаш;

· замонавий диагностика усулларини ўрганиш, тахлилларни интерпретация қилиш,  турли хил касалликларни ташхислаш; 

· клиник лаборатория ташхиси ва экспериментал тиббиётга оид бўлган билимларни ривожлантириш;
· клиник лаборатор диагностика ва экспериментал тиббиёт амалиётида ишлатилувчи диагностика тадбирларини етарли ҳажмини мустақил аниқлашни ривожлантириш;
· стационар ва амбулатор шароитларда турли хил касалликлари бор бўлган беморларга керакли диагностик муолажаларни бажариш;
· клиник лаборатор диагностика ва экспериментал тиббиётга кундалик амалиётида ишлатилувчи замонавий лаборатор ва инструментал текшириш натижаларини тахлил қилишни ўрганишни ривожлантириш;
· турли хил касалликларида замонавий даражада малакали диагностик ёрдам кўрсатишни ривожлантириш;
· аҳоли орасида соғлом турмуш тарзини тарғибот қилишга ўргатиш.

Клиник лаборатория ташхиси фани тиббий билимлар асосини шакллантиришда муҳим аҳамиятга эга. У бошқа заминий фанлар билан биргаликда организм тўғрисида яхлит маълумот бериш, шу билан бирга талабада клиник фикр юритишни ривожланишини таъминлайди.

Фан бўйича талабаларнинг билим кўникма ва малакаларига қуйидаги талаблар қўйилади. 
Талаба:
– диагностик лабораторияларни бошқариш фаолияти менежментини;
– лаборатор текширувлар сифатини назорат қилишни;
– Ўзбекистонда тест системалар сифатини таъминлашни;
– лабораториядаги янги технологиялар, анализаторларни;
· пешоб ажратиш тизими, одам танасида буйрак фаолияти, пешоб ҳосил бўлишини;
· нажас таҳлили, соғлом одам ва болалар нажасининг умумий хусусиятларини;
·  орқа мия суюқлигининг хусусиятларини;
·  экссудат ва транссудатларни текшириш усуллари, физик ва  кимёвий хусусиятларини;
·  балғамни текшириш усуллари, балғамнинг физик ва кимёвий хусусиятларини;
·  жинсий йўл билан юқадиган касалликларнинг лаборатор ташхисини;
·  эякулят ва простата бези секретининг физик ва кимёвий хусусиятларини;

· қон ва қон ҳужайраларининг умумий  характеристикаси, гемоглобин, эритроцитлар, эритроцитлар индекси, тромбоцитлар, лейкоцитлар, агранулоцитлар ва  гранулоцитларни;

· анемиялар лаборатор диагностикасини;

·  лейкоцитар формула, чапга ва ўнгга силжиши, лейкоцитоз, лейкопения, агранулоцитозни;

· ўткир лейкозларнинг лаборатор кўрсаткичларини;

·  сурункали лейкозларнинг лаборатор кўрсаткичларини;

· тромбоцитар - томир гемостазини;
·  плазма гемостазини;
· инфекцион касалликлар лаборатор диагностикасини;

· иммунофермент анализ асосларини;

· ИФА конкурент ва ноконкурент усулларини;

· ИФА босқичларини;

· аутоиммун касалликларни лаборатор диагностикаси, ўткир фаза оқсиллари бўйича тасаввурга эга бўлиши зарур;
· лаборатор текширувлар сифатини назорат қилишни;

·   гематологик анализаторда ишлашни;
·   коагулометрда ишлашни;
· лабораторияда янги технологиялар, анализаторлар. учун дастур тузишни; 
· пешобни текширишни, пешобнинг физик ва кимёвий хусусиятларини, пешоб чўкмасининг микроскопиясини; 

·  нажасни макроскопик, микроскопик ва кимёвий текширишни;
·  гельминтоз ва содда хайвонларни лаборатор ташхислашни;

·  орқа мия суюқлигини макроскопик, микроскопик ва кимёвий текшириш усулларини; 

·  экссудат ва транссудатларни аниқлаш усулларини, макроскопик ва микроскопик текширишни; 

·  балғамни бўяшни, макроскопик ва микроскопик текширишни;
·  жинсий йўл билан юқадиган касалликларни аниқлашни;
·  қон суртмасини тайёрлашни, фиксациялашни ва бўяшни;

·  гемоглобин, эритроцитлар миқдорини аниқлаш усулларини, патологик эритроцитларни аниқлашни;

· тромбоцит миқдорини аниқлаш усулларини, тромбоцитлар морфологиясини;

·  лейкоцит миқдорини санаш усулларини, лейкоцитар формулани;

·  эритроцитлар резистентлигини, эритроцитлар чўкиш тезлигини;
·  қон шаклли элементларини морфологик текширишни;

·  анемияларнинг лаборатор ташхисини;

·  ўткир лейкозлар лаборатор диагностикасини;

·  сурункали лейкозлар лаборатор диагностикасини;
·  яхши ва ёмон сифатли ўсмалар лаборатор диагностикасини;
· тромбоцитлар фаолиятини, тромбоцитар омилларни;

·  эндотелийнинг томир гемостазидаги ролини, капиллярлар резистентлигини, қон қуйқаси ретракциясини;

·  коагулограмма кўрсаткичлари ва уларни текшириш усулларини;

·  қон плазмаси факторларини ва уларнинг гемостаздаги ролини;
·  инфекцион касалликлар лаборатор диагностикасини;

· иммунофермент анализ асосларини, ИФА принципини;

· ИФА конкурент ва ноконкурент усулларини;

· ИФА босқичларини;

· иммунофермент анализ интерпретациясини;

· гепатит А, В, С, Д, Е лаборатор диагностикасини;

· одам иммун танқислик вируси лаборатор диагностикасини;
· ПЦР-диагностикани билиши ва фойдалана олиши зарур;
· пешоб умумий таҳлилини ўтказиш;

·  экссудат ва транссудат микроскопияси;
·  балғам таҳлилини ўтказиш;
·  нажас таҳлилини ўтказиш;

·  вагинал суюқликни текшириш;
·  умумий қон анализини текшириш;
·  лейкоцитар формулани санаш;
·  қон кетиш вақтини аниқлаш;
·  қон ивиш вақтини аниқлаш;
·  коагулограммани текшириш;
·  ревмопроба синамаларини текшириш кўникмаларига эга бўлиши керак.
III. Асосий назарий қисм (маъруза машғулотлари)

1-мавзу. Умумий пешоб тахлили. Пешоб чўкмаси микроскопияси
Лаборатор текширувлар сифатини назорат қилиш. Лаборатор текширувлар сифатини назорат қилиш. Аналитик ва постаналитик босқич. Ўзбекистонда тест системалар сифатини таъминлаш. Контрол карта. Пешобнинг ҳосил бўлиши, пешобнинг умумий таҳлили. Пешобнинг физик  ва кимёвий хусусиятлари. Пешоб чўкмасининг микроскопияси. Ничепоренко синамаси. Адисс-Каковский синамаси. Реберг синамаси. Зимницкий синамаси. 

2-мавзу. Нажас лаборатор таҳлили. Гельминтоз ва содда ҳайвонлар лаборатор ташхиси
Нажас лаборатор таҳлили, нажасининг физик хусусиятлари. Нажасининг кимёвий хусусиятлари, нажасда яширин қон. Нажас микроскопияси. Гельминтоз лаборатор ташхиси. Нематодалар, трематодалар, цестодалар лаборатор ташхиси. Содда ҳайвонлар лаборатор ташхиси.
3-мавзу. Экссудат ва транссудат тахлили. Балғам тахлили
Экссудат ва транссудатлар физик хусусиятлари. Экссудат ва транссудатларни химик текшириш, оқсил миқдорини аниқлаш. Экссудат ва транссудатлар микроскопияси. Балғам тахлили. Балғам физик ва химик хусусиятлари: миқдори, ранги, хиди, консистенцияси, балғам микроскопияси.
4-мавзу. Жинсий йўллар билан ўтувчи яллиғланиш касалликлари диагностикаси
Жинсий йўллар билан ўтувчи яллиғланиш касалликлар лаборатор диагностикаси, қин бактериал флораси, қин тозалик даражаси.
5-мавзу. Гематологик текшириш усуллари
Қон ва қон ҳужайраларининг умумий  хусусиятлари. Гемоглобин, гемоглобин турлари. Эритроцитлар, эритроцитларнинг миқдори. Ретикулоцит ва унинг турлари. Эритроцитларнинг патологик шакллари, эритроцитометрия, эритроцитларнинг осмотик резистентлиги. Эритроцитларнинг индекси, гематокрит кўрсаткичи. Эритроцитларнинг чўкиш тезлиги. Тромбоцитлар, тромбоцитларнинг миқдори, тромбоцитларнинг морфологияси. Лейкоцитлар, лейкоцитларнинг миқдори.
6-мавзу. Сурункали лейкозлар лаборатор диагностикаси
Сурункали миелолейкоз лаборатор диагностикаси. Сурункали лимфолейкоз лаборатор диагностикаси. Эритремия лаборатор диагностикаси. Миелом касаллигид лаборатор диагностикаси. 
7-мавзу. Қон ивиш тизими касалликлари лаборатор диагностикаси
Тромбоцитопениялар лаборатор диагностикаси. Тромбоцитопатиялар лаборатор диагностикаси. Коагулопатиялар лаборатор диагностикаси. 

8-мавзу. Ўткир ва сурункали вирусли гепатитлар лаборатор диагностикаси
Гепатит вируслари маркерлари лаборатор диагностикаси. Ўткир ва сурункали гепатит А, В, С, Д, Е лаборатор диагностикаси.
9-мавзу. Одам иммун танқислик вируси лаборатор диагностикаси
Одам иммун танқислик вируси лаборатор диагностикаси. Экспресс тестлар. Иммунофермент тахлили. Иммуноблот текшириш усуллари. 
10-мавзу. Шошилинч холатлар лаборатор диагностикаси
Кислота-ишқор мувозанати. Экспресс тестлар. Ўткир миокард инфаркти лаборатор диагностикаси. Ўткир панкреатит лаборатор диагностикаси.

IV. Амалий машғулотлар бўйича кўрсатма ва тавсиялар

Амалий машғулотлар 50% назарий ва 50% амалий қисмдан иборат бўлган ҳолда ўтказилади.

Амалий машғулотлар учун  қуйидаги мавзулар тавсия этилади:

1. Лаборатор текширувлар сифатини назорат қилиш. 

2. Буйрак касалликлари лаборатор диагностикаси. Пешобнинг ҳосил бўлиши, пешобнинг умумий таҳлили. Пешобнинг физик хусусиятлари. 
3. Пешобнинг кимёвий хусусиятлари. 

4. Пешоб чўкмасининг микроскопияси. Ничепоренко синамаси. Адисс-Каковский синамаси.
5. Реберг синамаси. Зимницкий синамаси. 
6.Нажас таҳлили, нажасининг физик ва кимёвий хусусиятлари Нажас микроскопияси.
7.Гельминтоз лаборатор ташхиси.
8.Содда ҳайвонлар лаборатор ташхиси.
9.Орқа мия суюқлигининг физик ва химик хусусиятлари, микроскопияси. 
10.Экссудат ва транссудатлар физик ва химик хусусиятлари, микроскопияси.
11.Балғам тахлили, балғам микроскопияси. 
12.Вагинал ажралма бактериал флораси, тозалик даражаси.

13.Жинсий йўллар билан ўтувчи яллиғланиш касалликлар диагностикаси.
14.Бириктирувчи тўқима тизимли касалликлари лаборатор диагностикаси. Ревматоидли артрит, тизимли қизил бўрича лаборатор диагностикаси.
15.Гемоглобин, унинг турлари ва аниқлаш усуллари. Эритроцитлар, эритроцитларнинг миқдори ва аниқлаш усуллари. 
16.Эритроцитларнинг патологик шакллари, эритроцитометрия, гематокрит кўрсаткичи.
17. Эритроцитларнинг индекси. Эритроцитларнинг чўкиш тезлиги.
18.Лейкоцитлар, лейкоцитларнинг миқдори. Лейкоцитар формула
19.Тромбоцитлар, тромбоцитларнинг миқдори, тромбоцитларнинг морфологияси.
20. Анемиялар лаборатор диагностикасини ўтказиш. Темир танқислик анемияси лаборатор диагностикаси.
21.Витамин В12 ва фолий танқис анемияси лаборатор диагностикаси.
22.Гемолитик анемия лаборатор диагностикаси.
23.Гипо, - апластик анемияда лаборатор диагностикаси.
24.Гемобластозлар лаборатор диагностикаси, бласт хўжайралар идентификацияси.
25.Сурункали миелолейкоз лаборатор диагностикаси.
26.Сурункали лимфолейкоз лаборатор диагностикаси.
27.Сурункали моноцитар ва миеломоноцитар лейкоз лаборатор диагностикаси.
28.Эритремия лаборатор диагностикаси. Миелом касаллиги лаборатор диагностикаси.
29.Қон ивиш тизими касалликлари лаборатор диагностикаси. Тромбоцитопениялар ва тромбоцитопатиялар лаборатор диагностикаси.

30.Коагулопатиялар лаборатор диагностикаси. 

31.Ўткир ва сурункали вирусли гепатитлар лаборатор диагностикаси.

32.Одам иммун танқислик вируси лаборатор диагностикаси

33.Касалликлар иммун диагностикаси асослари. Иммунофермент анализ.

34.Молекуляр-генетик диагностика. Шошилинч холатлар лаборатор диагностикаси.

Амалий машғулотларда талабалар асосий маъруза мавзулари бўйича олган билим ва кўникмаларини амалий масалалар орқали янада бойитадилар. Шунингдек, дарслик ва ўқув қўлланмалар асосида талабалар билимларини мустаҳкамлашга эришиш, тарқатма материаллардан фойдаланиш орқали талабалар билимини ошириш, мавзулар бўйича тақдимотлар ва бошқалар тавсия этилади. 

Амалий машғулотлар мультимедиа қурилмалари билан жиҳозланган аудиторияда бир академик гуруҳга бир ўқитувчи томонидан ўтказилади. 

Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур таҳлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.

Амалий машғулотларни ўтказишда қуйидаги дидактик тамойилларга амал қилинади:

·  Амалий машғулотларни мақсадини аниқ белгилаб олиш;

· Ўқитувчининг инновацион педагогик фаолияти бўйича билимларни чуқурлаштириш имкониятларига талабаларда қизиқиш уйғотиш;

· Талабада натижани мустақил равишда қўлга киритиш имкониятини таъминлаш;

· Талабани назарий-методик жиҳатдан тайёрлаш.

“Лаборатор ташхисга кириш” фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйҳати:

1. Пешоб умумий таҳлилини ўтказиш.
2. Экссудат ва транссудат микроскопияси.
3. Балғам таҳлилини ўтказиш.
4. Нажас таҳлилини ўтказиш.
5. Вагинал суюқликни текшириш.
6. Умумий қон анализини текшириш.
7. Лейкоцитар формулани санаш.
8. Қон кетиш вақтини аниқлаш.
9. Қон ивиш вақтини аниқлаш.
10. Коагулограммани текшириш.
11. Ревмопроба синамаларини текшириш.
Ўқув клиник амалиётни ташкил этиш бўйича кўрсатма ва тавсиялар
Талабаларнинг “Лаборатор ташхисга кириш” фани бўйича клиник амалиёти таълим жараёнининг 50% ташкил қилади ва амалий машғулотлар “Клиник диагностик лаборатория” бўлимида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1.Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма қадам алгоритми педагог томонидан ва видеофильмлар орқали намоиш этилади, алгоритм асосида босқичма босқич тўғри бажаришга алоҳида эътибор қаратилади. Талаба амалий кўникмани мустакил, бироқ педагог назорати остида қон, бачадон бўйни суртмалари, биопсион материаллар, аспирацион материалларда кўп марта машқ қилиб ўрганадилар. Бошида барча босқичларини алоҳида, кенг умумлаштирган ҳолда  тўлиқ ва тўғри бажара олгандан сўнг беморда қўллашга руҳсат берилади (имитацион тренинг).

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўкув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Қон, бачадон бўйни суртмалари, биопсион материаллар, аспирацион материаллар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намойиш этилиши, критик муҳокама қилиниши мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма автоматизм дарсигача етказилиши мақсадга мувофиқ.

3. Учинчи босқич - ўрганилган билим ва амалий кўникмани бемор тахлилларида қўллаш. Бу босқичда талаба ўзлаштирилган билим ва амалий кўникмани турли хил клиник холатларда (шу жумладан шошилинч ҳолатларда) қўллашга, олинган натижаларни тахлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика стандартлари, ўргатувчи анализ бланкалари ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда педагог талаба томонидан олинган билим ва эгаллаган кўникмани таҳлилларни бажариш жараёнида,  турли ҳил вазиятларда тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб хисобланади.

Тўртинчи босқични амалга ошириш учун талаба таҳлил жавоблари билан мустақил ишлаши педагог томонидан назорат қилинади, тиббий ҳужжатларни, таҳлил бланкаларини ёзиб ҳимоя қилганда баҳоланади.
Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.

V. Мустақил таълим ва мустақил ишлар

Мустақил таълим учун тавсия этилган мавзулар:

1. Буйрак тош касаллиги лаборатор диагностикаси.

2. Менингит лаборатор диагностикаси.

3. Сифилиз лаборатор диагностикаси.

4. Гонорея лаборатор диагностикаси.

5. Қин суртмаси микроскопияси.

6. Спермограмма .

7. Бепуштлик лаборатор диагностикаси.

8. Тери каналари лаборатор диагностикаси.

9. Копрологик суртма тайёрлаш усуллари

10. Диагностик тест тилимчалар

11. Йўғон томчини текшириш

12. Нейтрофил турдаги лейкемоид реакция лаборатор диагностикаси.
13. Эозинофил турдаги лейкемоид реакция лаборатор диагностикаси.
14. Лимфоцитар лейкемоид реакция лаборатор диагностикаси.
15. Моноцитар турдаги лейкемоид реакция лаборатор диагностикаси.

16. Тромбозлар лаборатор диагностикаси.

17. Дегидротация, гипергидротация лаборатор диагностикаси.

18. Микроорганизмлар ва уларнинг турлари.

19. Ичак таёқчаси лаборатор диагностикаси.

20. Сепсис лаборатор диагностикаси.

21. Зотилжам лаборатор диагностикаси.

22. Бактериал вагиноз лаборатор диагностикаси.

23. Инфекцион агентлар.

24. Ревматоидли артрит лаборатор диагностикаси.
Фан бўйича мустақил иш аудитория  ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

· Аудитория машғулотларидан ташқари клиник диагностик лабораторияларида тасдиқланган амалий кўникмаларни педагог назоратида сон ва сифат жихатдан бажариш ва амалий кўникмаларни ўзлаштириш дафтарларида акс эттириш;

· Тиббиёт ОТМ клиникалари клиник диагностик лабораторияларида аудиториядан ташқари ташкиллаштирилган клиник навбатчиликда тасдиқланган амалий кўникмаларни навбатчи шифокор-педагог назоратида сон ва сифат жихатдан бажариш ва навбатчилик дафтарларида акс эттириш;

· Ахоли орасида санитар оқартув ишларни сухбат ва маърузаларни ўтказиш; 

· Айрим назарий мавзуларни ўқув адабиётлари ёрдамида мустақил ўзлаштириш;

· Берилган мавзу бўйича ахборот (реферат) тайёрлаш;

· Фаннинг бўлимлари ёки мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш.

Шунингдек талабанинг мустақил иши бўлиб:
·  График органайзерларни ишлаб чиқиш ва тўлдириш; 

·  Кроссвордлар тузиш ва ечиш;

·  Презентация ва видеороликлар тайёрлаш  ҳамда мустакил иш жараёнида кенг қўллаш ва ҳ.к.

Фан бўйича курс иши (лойихаси)
Фан бўйича курс иши ўқув режасида кўзда тутилмаган.

VI. Асосий ва қўшимча ўқув адабиётлар ҳамда ахборот манбалари
Асосий адабиётлар:
1. Арипов А.Н., Фесенко Л.М, Арипов О.А., Исмаилова Н.И. Клиник лаборатор диагностика бўйича қўлланма. Тошкент, 2006.

2. Арипов А.Н., Фесенко Л.М, Арипов О.А., Исмаилова Н.И., Мухамедиярова Р.Г. Руководство по клинической лабораторной диагностике. Ташкент, 2007.

Қўшимча адабиётлар:

1. Мирзиёев Ш.М. Эркин ва фаровон демократик Ўзбекистон давлатини биргаликда барпо этамиз. Тошкент,  “Ўзбекистон” НМИУ, 2017. – 29 б.

2. Мирзиёев Ш.М. Қонун устуворлиги ва инсон манфаатларини таъминлаш юрт тараққиёти ва халқ фаровонлигининг гарови. “Ўзбекистон” НМИУ, 2017. – 47 б.

3. Мирзиёев Ш.М. Буюк келажагимизни мард ва олижаноб халқимиз билан бирга қурамиз. “Ўзбекистон” НМИУ, 2017. – 485 б.

4. Ўзбекистон Республикаси Президентининг 2017 йил 7 февралдаги “Ўзбекистон Республикасини янада ривожлантириш бўйича ҳаракатлар стратегияси тўғрисида” ги ПФ-4947-сонли Фармони. Ўзбекистон Республикаси қонун ҳужжатлари тўплами, 2017 й., 6-сон, 70-модда.
5. Луговская С.А., Почтарь М.Е. Гематологический атлас. Триада-Тверь, 2014.

6. Титмуш Э., Адамс К. Шейка матки. Цитологический атлас. Москва 2014.

Интернет сайтлари:

1. www.med-info.ru

2. www.rosmedlib.ru 

3. www.pubmed.com 

4. www.ziyonet.uz

5. www.medlinks.ru 

6. www.MedPortal.ru 
7. http://medvuz.info/load/laboratornaja_diagnostika
8. 6years.net/?do=static

9. medwedi.ru/knigi/laboratornaya

10. www.booksmed.com
11. shop.top-kniga.ru/books/catalogue

12. www.spruce.ru/diagnostics/urine/03.html - 16k

13. ru.wikipedia.org/wiki/Анализ_мочи - 51k

14. www.analisi.ru/urine.html
15. lechebnik.info/med-4/90.htm
16. www.venerologia.ru/venerologia/bezmazka.htm
17. www.gabrich.com/urine_analysis.html

